भारत सरकार
रेल मंत्रालय
राज्य सभा
27.07.2018 के 
अतारांकित प्रश्‍न सं. 1262 का उत्‍तर
रेलगाड़ियों का देरी से चलना
1262.
श्री राज बब्बर:


क्या रेल मंत्री यह बताने की कृपा करेंगे कि:

(1) क्या कई रेलगाड़ियां नियमित रूप से देरी से चलती हैं जिससे यात्रियों को असुविधा होती है और यदि हां, तो ऐसी रेलगाड़ियों का ज़ोन-वार ब्यौरा क्या है;
(2) क्या रेलवे ने ट्रेनों के देरी से चलने के कारणों का आकलन किया है और यदि हां, तो तत्संबंधी ब्यौरा क्या है;
(3) क्या रेलवे देरी की सीमा का आकलन करने के उद्देश्य से नियमित रूप से ट्रेनों के आगमन/प्रस्थान पर निगरानी रखता है और यदि हां, तो तत्संबंधी ब्यौरा क्या है; और 
(4) ट्रेनों की समय की पाबंदी को सुनिश्चित करने के लिए रेलवे ने कौन-कौन से कदम उठाए हैं/ उठा रहा है?

उत्तर
रेल मंत्रालय में राज्य मंत्री (श्री राजेन गोहांई)
(क) से (घ): एक विवरण सभा पटल पर रख दिया है।
****
रेलगाड़ियों का देरी से चलने के संबंध में दिनांक 27.07.2018 को राज्‍य सभा में श्री राज बब्बर के अतारांकित प्रश्‍न सं. 1262 के भाग (क) से (घ) के उत्‍तर से संबंधित विवरण।
(क): जी हां। वर्ष 2017-18 के दौरान विलंब से चलने वाली मेल/एक्‍सप्रेस गाड़ि‍यों की जोन-वार स्थिति नीचे दी गई है:-
	जोन
	वर्ष 2017-18 के दौरान प्रतिदिन अपने गंतव्‍य स्‍थान पर विलंब से पहुँचने वाली मेल/एक्‍सप्रेस गाड़ि‍यों की औसत संख्‍या

	मध्‍य 
	24

	पूर्व तट
	15

	पूर्व मध्‍य 
	51

	पूर्व
	34

	कोंकण
	01

	उत्‍तर मध्‍य 
	15

	पूर्वोत्‍तर 
	31

	पूर्वोत्‍तर सीमा
	14

	उत्‍तर
	123

	उत्‍तर पश्चिम 
	20

	दक्षिण मध्‍य 
	13

	दक्षिण पूर्व मध्‍य
	07

	दक्षिण पूर्व
	18

	दक्षिण
	40

	दक्षिण पश्चिम
	15

	पश्चिम मध्‍य
	10

	पश्चिम
	22


(ख): 2016-2017 के दौरान दिए गए 15,91,258 ब्‍लॉक घंटों की तुलना में 2017-2018 के दौरान 18,90,403 ब्‍लॉक घंटे दिए गए हैं, जो कि पिछले वर्ष के ब्‍लॉक घंटों की तुलना में 2,99,145 (18.8 प्रतिशत) अधिक ब्‍लॉक घंटे हैं। गत एक वर्ष के दौरान, बड़ी संख्‍या में संरक्षा संबंधी कार्य निष्‍पादित किए गए हैं और वे अभी भी जारी हैं, जिनके लिए यातायात ब्‍लॉक्‍स दिए गए, जिनसे गाड़ि‍यों का चालन प्रभावित हुआ और समय-पालन नहीं हो सका। 
इसके अलावा, गाड़ियां विभिन्न कारणों से विलंब से पहुंची हैं जैसे रेलइंजनों से संबंधित परिसंपत्ति विफलता, शिरोपरि बिजली उपकरण विफलता, रेलपथ विफलता, सिगनल विफलता, मशीनी विफलता आदि, इसके अलावा कानून एवं व्यवस्था संबंधी समस्याएं जैसे संवेदनशील क्षेत्रों में बंद के आह्वान और सुरक्षा संबंधी धमकियों के कारण परिचालन की संरक्षा  बनाए रखने के लिए गाड़ियों की गति धीमी करनी पड़ती है, मौसम की प्रतिकूल परिस्थितियां (कोहरा, वर्षा, दरारें), जन आंदोलन, प्राकृतिक आपदाएं जैसे बाढ़, चक्रवात, भारी वर्षा, बिजली ग्रिड विफलता, शरारती तत्‍वों द्वारा रेल परिसंपत्तियों की चोरी जैसी गतिविधियां, मवेशियों का कुचला जाना, समपार फाटकों पर भारी सड़क यातायात आदि।
(ग): यात्री गाड़ि‍यों के समय-पालन पर मंडल, जोनल और रेलवे बोर्ड स्‍तरों पर दैनिक आधार पर कड़ाई से निगरानी रखी जा रही है।
(घ): समय-पालन में सुधार के लिए किए जा रहे उपायों में शामिल हैं:-
(i)  परिसंपत्तियों की विफलता को न्‍यूनतम करना।
(ii)  मंडल, जोनल और रेलवे बोर्ड स्‍तरों पर कड़ी निगरानी रखना ।
(iii) रेकों का मानकीकरण और समय-पालन में सुधार के लिए अतिरिक्‍त रेकों की व्‍यवस्‍था करना।
(iv) योजनाबद्ध आधार पर अवसंरचना संबंधी बाधाओं को हटाया जाना।

****
